
AKKREDITERING VAN AKTIWITEITE WAT NIE DEEL IS VAN DIE FORMELE VBO-PROGRAM NIE

RIGLYNE VIR RINGE
Die volgende reëlings geld vir die registrasie van VBO-punte:
1. Alle formele VBO-aktiwiteite se punte word d.m.v. ’n sms-stelsel by CPD-Solutions geregistreer.

2. Moontlike VBO-punte vir predikante se nie-formele VBO-aktiwiteite en mentoraatsverhoudings word deur die betrokke ring oorweeg (nie-formele VBO-aktiwiteite is alle aktiwiteite wat nie deel vorm van ons kerk se formele VBO-program nie maar wat na die betrokke predikant se mening tog ’n bydrae gelewer het tot die ontwikkeling van sy/haar bedieningsvaardigheid, bv kursusse en konferensies wat nie geakkrediteer is vir VBO-punte nie. Alle aktiwiteite waarvoor reeds VBO-punte toegeken is, kom dus nie hier in aanmerking nie).
3. Predikante lê sodanige aktiwiteite tydens die jaarlikse ringsitting voor vir oorweging deur die ring.

4. Na afloop van die jaarlikse ringsitting, word die predikante aan wie op hierdie manier punte toegeken is, se name sowel as die aantal punte wat deur die ring bepaal is, op die betrokke vorm aan Excelsus se kantoor gestuur. 
5. Die maksimum punte wat per jaar deur ringe toegeken kan word, is 20 vir nie-formele VBO-aktiwiteite en 10 vir mentoraat.  
6. Die volgende riglyne moet in gedagte gehou word wanneer ringe oorweging skenk aan die toekenning van VBO-punte vir nie-formele VBO-aktiwiteite en mentoraatsverhoudings:
6.1 VBO het ten doel om predikante se bedieningsvaardighede verder te ontwikkel. Op hierdie manier word predikante se bedieningsvreugde verhoog én kry gemeentes die geleentheid om so goed as moontlik bedien te word.
6.2 Aktiwiteite wat deel is van predikante se normale bediening, en wat dus die toepassing van vaardighede insluit, kwalifiseer nie vir VBO-punte nie (bv ‘n Bybelskool wat vir lidmate aangebied word of die voorbereiding/lewering van ‘n preek). 
6.3 VBO-punte word bereken teen een punt vir elke uur se deelname aan ’n toerustings- of leerervaring .
6.4 Mentorskap is ‘n gestruktureerde proses en is dus iets anders as bloot gesprekke met ‘n vertroueling of vriend. Die meeste sinodes het reeds gestruktureeerde mentorprogramme wat ook voorsiening maak vir die opleiding van mentors. Doen gerus navraag by die betrokke persone.
6.5 Erkenning vir nie- geakkrediteerde studietoere word bereken teen een VBO-punt per drie uur blootstelling (met ‘n maksimum van 20 punte soos hierbo aangedui).
